
O‘ZBEKISTONDA VINO TURIZMINI 
RIVOJLANTIRISH YO‘LLARI
Jalilov Shoxjahon Xolbozor o‘g‘li
mustaqil tadqiqotchi, 
Toshkent davlat agrar universiteti, TDAU,
E-mail: shoxjahon.jalilov@mail.ru

Annotatsiya: Mazkur maqolada O‘zbekistonda vino turizmining mavjud salohiyati, rivojlanish istiqbollari va amaliy 
ahamiyati tahlil etilgan. Vino turizmi – gastronomik va agroturizm yo‘nalishlariga yaqin bo‘lgan turizm turi sifatida qaralib, 
mamlakatning iqlimiy, geografik va tarixiy imkoniyatlari bilan uzviy bog‘liq ekani asoslab berilgan. Maqolada xalqaro tajriba 
misollariga tayanib, O‘zbekistonda vino turizmini rivojlantirish uchun zarur bo‘lgan asosiy yo‘nalishlar: vino-marshrutlar 
tashkil etish, vino festivallarini yo‘lga qo‘yish, marketing strategiyalarini ishlab chiqish, infratuzilmani yaxshilash, mahalliy 
ishlab chiqaruvchilarni qo‘llab-quvvatlash va malakali kadrlar tayyorlash kabi takliflar ilgari surilgan. Shu bilan birga, 
mavjud muammolar – qonunchilikdagi cheklovlar, infratuzilmaning sustligi va brend yetishmasligi ham ko‘rib chiqilgan. 
Tadqiqot natijalariga ko‘ra, vino turizmining rivoji O‘zbekistonning turizm sohasi diversifikatsiyasi, qishloq hududlarining 
iqtisodiy faolligi va xalqaro imijining mustahkamlanishida muhim omil bo‘lishi ta’kidlangan.

Kalit soʻzlar: vino turizmi, vino yo‘li, agroturizm, gastronomik turizm, ekoturizm, etnoturizm, turizmni rivojlantirish, vinochilik 
madaniyati, turistik marshrutlar.

Abstract: This article analyzes the potential and prospects for the development of wine tourism in Uzbekistan. Wine tourism 
is considered a form of gastronomic and agrotourism, closely connected to the country's climatic, geographical, and 
historical-cultural characteristics. Based on international experience, the paper proposes key strategies for development: 
creation of wine routes, organization of festivals, implementation of marketing campaigns, support for local producers, 
infrastructure improvement, and specialist training. The article also addresses existing challenges such as legislative 
restrictions, underdeveloped infrastructure, and insufficient branding. The findings suggest that wine tourism could play a 
significant role in diversifying Uzbekistan’s tourism sector, increasing economic activity in rural areas, and strengthening 
the country’s international image.

Key words: wine tourism, wine route, agrotourism, gastronomic tourism, ecotourism, ethnotourism, razvitie turizma, 
culture vinodeliya, touristic route.

Аннотация: В данной статье проанализированы потенциал и перспективы развития винного туризма в 
Узбекистане. Винный туризм рассматривается как форма гастрономического и аграрного туризма, тесно 
связанная с климатическими, географическими и культурно-историческими особенностями страны. На основе 
международного опыта предложены ключевые направления развития: создание винных маршрутов, организация 
фестивалей, маркетинговые стратегии, поддержка местных производителей, улучшение инфраструктуры и 
подготовка кадров. Также рассмотрены существующие проблемы – законодательные ограничения, слабая 
инфраструктура и недостаточный уровень брендинга. В результате исследования подчёркивается, что развитие 
винного туризма может способствовать диверсификации туризма, росту экономической активности в сельских 
районах и укреплению международного имиджа Узбекистана.

Ключевые слова: винный туризм, винный маршрут, агротуризм, гастрономический туризм, экотуризм, этнотуризм, 
развитие туризма, культура виноделия, туристические маршруты.

K I R I S H
So‘nggi yillarda turizm O‘zbekistonning milliy iqtisodiy rivojlanishida ustuvor soha sifatida shakllanmoqda. 

Davlat rahbariyati tomonidan bu sohaga katta e’tibor qaratilib, yangi yo‘nalishlar ochilmoqda: ekologik, 
etnoturizm, gastronomik turizm va shuningdek, nisbatan yangi bo‘lgan vino turizmi. Dunyo bo‘yicha vino turizmi 
turizmning yuqori daromadli va ko‘p qirrali turi sifatida qaraladi. O‘zbekiston esa o‘zining uzoq yillik uzumchilik va 
vinochilik an’analari, iqlimiy imkoniyatlari hamda boy madaniy merosi bilan bu sohani rivojlantirish uchun katta 
salohiyatga ega. Bugungi kunda vinoturizm qishloq xo‘jaligi va turizm sohalarini hamkorlikda rivojlanayotgan 
muqobil faoliyat turi bo‘lib hisoblanadi. Mazkur ilmiy tadqiqotda qishloq xo‘jaligi sohasi ham, turim sohasi ham 

agroturizmni rivojlantirish uchun ulkan resurs salohiyatiga ega. Ushbu keng imkoniyatdan samarali foydalanish 
maqsadida Respublika hududlari vinoturizm rivojlantirish masalalarini amaliy va nazariy jihatdan ko‘rib chiqamiz.

T A D Q I Q O T  M E T O D O L O G I YA S I
Oʻzbekistonda vinoturizm barqaror qishloq xoʻjaligi va organik ishlab chiqarishga alohida eʼtibor qaratuvchi, 

ekologik toza mahsulotlar va ekoturizmga qiziquvchi sayyohlarni jalb qiluvchi rivojlanayotgan sohadir. Eno(vino) 
turizmi agroturizmning kichik sohasi sifatida ma’lum bir mintaqaning vinochilik an’analarini o‘rganishni o‘z ichiga 
oladi.

Vino turizmi (wine tourism) – bu sayyohlarning uzumzorlar, vino zavodlari, vino muzeylari, mahalliy vino 
ishlab chiqaruvchilar faoliyati bilan tanishish, tatib ko‘rish va o‘rganish uchun tashrif buyurishiga asoslangan 
turizm turidir. U gastronomik, qishloq xo‘jaligi va madaniy turizm turlari bilan uzviy bog‘liq.

Vinoturizm ko‘pincha quyidagi turizm turlari bilan chambarchas bog‘liq:
Agroturizm - uzumchilik xo‘jaliklariga tashrif buyurish.
Gastronomik turizm - vino bilan mos keladigan milliy taomlarni tatib ko‘rish.
Etnografik turizm - mahalliy madaniyatning vino tayyrolashning tarixiy va an’anaviy usullari bilan tanishish.
Ekoturizm - tabiiy landshaftlar, ekologik toza vino mahsulotlari bilan bog‘liq tajribalar.
Xalqaro tajriba shuni ko‘rsatadiki, vino turizmi quyidagi mamlakatlarda muvaffaqiyatli yo‘lga qo‘yilgan:
Xorijiy vinoturizm mintaqalari solishtirmasi

1-jadval

Mintaqa Asosiy xususiyatlari Rivojlanish tamoyillari Mashhur tadbirlar va 
festivalar

Napa vodiysi
(AQSH)

Kengaytirilgan vino yo‘llari, 
mehmonlar tajribasi Brend yaratish, interaktivlik Napa Valley Wine Festival

Mendoza 
(Argentina) Sport va vino integratsiyasi Qishloq turizmi va oilaviy biznes Fiesta Nacional de la 

Vendimia
Douro vodiysi
(Portugaliya) Tarixiy meros, daryo kruizlari Ekologik barqarorlik, madaniy 

saqlash Festa da Vinha e do Vinho

Bordo (Fransiya) Jahonga mashhur vinolar, 
zamonaviy vino muzeylari

Innovatsiya va an’anaviy 
uslublarni birlashtirish

Bordeaux Wine Festival 
(Fête le Vin)

Toskana (Italiya) Uzumzorli tepaliklar, mahalliy 
gastronomiya bilan uyg‘unlik

Slow tourism, gastronomik 
tajribalarni kuchaytirish

Chianti Wine Festival, 
Calici di Stelle

Mosel vodiysi 
(Germaniya)

Qadimiy Riesling vinolari, daryo 
manzarasi, zamonaviy va 
tarixiy aralashuvi

Kichik vino fermalarini qo‘llash, 
ekologik barqarorlik

Mosel Wine Festival, 
Weinfeste Bernkastel-Kues

Kakheti (Gruziya)
8000 yillik vino tarixi, qvevri 
usulida vino tayyorlash (yer osti 
amforalarda)

Madaniy merosni jonlantirish, 
an’anaviy uslublarni targ‘ib qilish

Rtveli (Uzum yig‘im 
bayrami), Tbilisi Wine 
Festival

Bu mamlakatlarda vino turizmi orqali katta hajmdagi xorijiy sayyohlar jalb qilinadi, millionlab dollar daromad 
olinadi, qishloq hududlarida infratuzilma rivojlanadi.

Yevropada vinoturizm 1960-yillarning boshidan boshlab barqaror rivojlangan va u hozirgi kunda bu 
faoliyat turistlar, qishloq aholisi va fermer xo‘jaliklari orasida keng tarqalgan, garchi ushbu turdagi marshrutlarni 
ishlatishning mintaqaviy modellari sezilarli darajada farq qiladi.

Dunyodagi vinoturizmga oid statistik ma’lumotlar

2-jadval
Yillar Vinoturistlar soni (mln) Vinoturizm sohasining iqtisodiy hajmi (mlrd $)
2018 27 15
2019 29 16
2020 12 (pandemiya ta’siri) 7
2021 22 (pandemiya ta’siri) 12
2022 28 15
2023 56 46
2024 60 52

Yuqorida jadvaldan ko‘rish mimkinki, 2024 yilda 60 mln turist dunyo bo‘yicha vinoturizmga qiziqishadi. 
Ularga ko‘rsatilgan xizmatlardan esa 52 mlrd AQSH dollari kelib tushgan. 2020-2021-yillarda esa Covid-19 
sababli turistlar oqimi ancha kamaygan. Pandemiyadan so‘ng turistlar tashrifi ancha seziraldi darajada ko‘ril 
bormoqda.

T A H L I L  V A  N A T I J A L A R
O‘zbekistonda vinochilik tarixiy asoslari. O‘zbekiston hududida vinochilik an’analari qadimgi davrlarga 

borib taqaladi. Arxeologik topilmalar va yozma manbalar O‘rta Osiyoda vino ishlab chiqarish kamida 2500 yil 
oldin boshlanganini ko‘rsatadi. Arxeologik topilmalar Samarqand, Toshkent va Farg‘ona vodiysida qadimiy vino 
tayyorlash quvurlari, tosh idishlar va uzum tasvirlari topilganini ko‘rsatadi.

Sovet davrida vinochilik sanoat ko‘rinishida rivojlangan:
Samarqanddagi Khovrenko nomidagi vino zavodi – Markaziy Osiyodagi eng qadimgi zavodlardan biri 

(1868-yil tashkil etilgan),
Toshkentdagi “Chetau Hamkor” vino zavodi Parkent va Farg‘onadagi uzumchilik xo‘jaliklari.
Ushbu meros hozirgi kunda yangilanish, modernizatsiya va turizm sohasiga integratsiya qilinishiga muhtoj.
O‘zbekistonda vino turizmining imkoniyatlari
1. Iqlimiy va geografik ustunliklar. O‘zbekiston iqlimi – issiq, quyoshli, quruq va uzum yetishtirish uchun 

ideal. Eng yaxshi vino uchun zarur bo‘lgan sharoit – quyosh nuri, harorat farqi va suv ta’minoti mavjud.
2. Madaniy va tarixiy obidalar bilan uyg‘unlik. Turistlar uzumzorlar va vino zavodlariga tashrif bilan birga 

qadimiy shaharlarga sayohat qilishni ham istaydi. Samarqand, Buxoro, Shahrisabz va Termiz kabi shaharlar 
ayni vino turizmini boyituvchi markazlarga aylanishi mumkin.

3. Mahsulot sifati va xilma-xilligi. O‘zbekistonda uzumning turli navlari mavjud: Kishmish, Xusayni, Toyfi, 
Rizamat, Tavkveri, va h.k. Qolaversa, Italiya, Fransiya, Ispaniya, Gruziya, Ozorboyjon kabi davlatlarning ham 
ko‘plab uzum navlari iqlim sharoitiga mosh kelishidir. Ularning har biri o‘ziga xos vino ishlab chiqarishga asos 
bo‘lishi mumkin.

Asosiy muammolar va to‘siqlar:
Qonunchilikdagi cheklovlar: Alkogol mahsulotlariga nisbatan jamoaviy stereotiplar va soliq siyosatining 

og‘irligi vino turizmi rivojiga to‘siq bo‘lishi mumkin.
Infratuzilma yetishmovchiligi: Ko‘plab uzumzorlar va vino zavodlariga olib boruvchi yo‘llar, mehmonxonalar 

va xizmat ko‘rsatish tizimi yetarli emas.
Mutaxassislar yetishmasligi: Vino bo‘yicha gidlar, somelye (vino eksperti), agro-turizm menejerlari kabi 

kadrlar kam.
Brending va marketingning sustligi: O‘zbekiston vinolari xalqaro bozorda tanilmagan, ichki bozorda esa 

marketing faol emas. O‘zbekistonga tashrif buyurayotgan sayyohlar orasida o‘zbek milliy vino brendini keng 
targ‘ib qilish bo‘yicha ishlar olib borish.

O‘zbekistonda vino turizmini rivojlantirish strategiyalari.
1. Vino-marshrutlarni shakllantirish
Hududlararo vino turistik yo‘nalishlarini yaratish:
“Parkent – Bo‘stonliq – Qibray – Toshkent vino sayohati”;
“Samarqand – Shahrisabz – Qashqadaryo vino yo‘li”;
Har bir vino yo‘li bo‘ylab degustatsiya markazlari, madaniy obidalar, xalq amaliy san’ati ustaxonalari 

joylashtirilishi kerak.
2. Vino festivallari tashkil etish
Har yili mahalliy va xalqaro darajadagi:
“Uzbek Wine Fest”,
“Uzum va Vino Merosi” kabi festivallar o‘tkazilishi, u yerda vino tatib ko‘rish, an’anaviy taomlar tanlovi, 

musiqiy dasturlar bo‘lishi lozim.
3. Xalqaro tajriba almashinuvi va investitsiyalar
Gruziya, Italiya, Fransiya, Ispaniya kabi davlatlardan investorlar, maslahatchilar va mutaxassislarni jalb 

qilish.
Grantlar asosida mahalliy ishlab chiqaruvchilarni Yevropa tajribasini o‘rganish uchun yuborish.
4. Vino muzeylari va ta’lim markazlari
Samarqand, Parkent va Farg‘ona shaharlarida:
Vinochilik tarixi muzeylari;
Somelye va vino ishlab chiqarish kurslari tashkil etilishi mumkin.
5. Axborot texnologiyalarini jalb qilish
Mobil ilovalar orqali vino zavodlari, uzumzorlar va degustatsiya joylarini topish, bron qilish;

Virtual vino sayohatlari va onlayn degustatsiya xizmatlari.
O‘zbekistonda turizm sohasini ijtimoiy-iqtisodiy rivojlanishning asosiy tarmog‘i sifatida qaralmoqda 

va mazkur tarmoqning barqaror rivojlanishini ta’minlash maqsadida muhim-zaruriy me’yoriy 
hujjatlar qabul qilingan. Respublikada sayyohlik industriyasini jadal rivojlantirish maqsadida 2023-yil  
3-avgustdagi «2023 - 2026-yillarda uzumchilik va vinochilik sohasini yanada rivojlantirishga qaratilgan chora-
tadbirlar to‘g‘risida»gi PQ-260-son qarori kuchga kirdi. Bu qarorda respublikaning hududlarida boshqichma-
bosqish uzumchilik va vinochilik sohalarini rivojlantirish keltirilgan.

X U L O S A  V A  T A K L I F L A R
Bugungi kunda mamlakatimiz aholisining yildan yilga o‘sib borishi, kelajakda oziq-ovqat mahsulotlariga 

bo‘lgan ehtiyojning sezilarli darajada ortishiga olib kelmoqda. Albatta bunday ijtimoiy-iqtisodiy o‘zgarishlar 
negizida oziq-ovqat mahsulotlariga ortib boruvchi ehtiyojni qondiradigan asosiy tarmoq sifatida qishloq 
xo‘jaligida islohotlarni yanada chuqurlashtirish orqali mamlakatda oziq-ovqat xavfsizligini ta’minlash, aholini 
ijtimoiy himoyalashga qaratilgan tashkiliy-iqtisodiy mexanizmlar faolligini taqozo etadi.

Shu bois fermer xo‘jaliklarining ijtimoiy-iqtisodiy tomonlarini kuchaytirish uchun muqobil faoliyatlarga 
qo‘shilishini oshirish maqsadida noqishloq xo‘jaligi faoliyatlarini boshlashi va unga qo‘shilishiga ta’sir 
etuvchi omillarini aniqlash zarur. Shu boisdan, mazkur tadqiqotimizda fermer xo‘jaliklarining vinoturizm bilan 
shug‘ullanish qarorini zamonaviy va eski texnologiya (faoliyat) o‘rtasidagi tanlovga o‘xshash deb hisoblash 
mumkin. Vinoturizm faoliyati turli xil faoliyat turlarini o‘z ichiga oladi va u “... qo‘shimcha daromad keltiradigan 
tijorat ... ” ekanligini anglatadi.

O‘zbekiston vino turizmini rivojlantirish orqali nafaqat iqtisodiy daromadni oshirishi, balki qishloq joylarda 
ish o‘rinlarini yaratish, milliy brendni xalqaro maydonga olib chiqish va madaniy merosni saqlashda muhim 
qadamlar tashlashi mumkin. Bu sohaning muvaffaqiyatli rivojlanishi davlat siyosati, xususiy sektor tashabbusi va 
jamoatchilik ongining uyg‘unligini talab qiladi. Vinoturizmni rivojlantirishda ilg‘or xorijiy tajribalarni mamlakatimizda 
qo‘llashning afzalliklari AQSh, Italiya, Fransiya, Germaniya, Gruziya, Xitoy va Rossiya davlatlarining tajribalari 
keng o‘rganildi. Tadqiqotlar natijasida vinoturistlarga xizmat ko‘rsatish infratuzilmasini yaratish, vinoturizmga 
ixtisoslashgan tur marshuritlari faoliyatini joriy etish asoslandi.

